
specijalnog  predstavnika  EU
Valentina  Inzka  građanima
Bosne i Hercegovine

Drugačiji fokus

Opšti  izbori  3.  oktobra  su  ključ  za  bolju  budućnost  ove
zemlje. Šta će se dalje dešavati nije u rukama nekolicine
političara, već je u rukama naroda, u vašim rukama!

Tokom  protekle  četiri  godine  politički  fokus  je  bio  na
podjelama,  umjesto  na  stvaranju  radnih  mjesta,  smanjenju
siromaštva ili borbi protiv korupcije.

Ovo nije dovoljno dobro! Niko ne želi da se ponove takve
četiri godine.

Vaše vrijeme je došlo! Ako svaki glasač glasa, vaša budućnost
i budućnost vaše djece može biti drugačija i nemjerljivo bolja
nego prethodnih godina.

Zbog toga vi, građani Bosne i Hercegovine, morate natjerati
vaše političare da zauzmu drugačiji pristup.

Neki tvrde da nije moguće ostvariti pravi napredak u Bosni i
Hercegovini. Dakle, više od pola milijarde građana Evropske
unije osjećaju napredak na svakodnevnoj osnovi, napredak koji
proizilazi  iz  politike  usmjerene  na  jačanje  lokalnih

ekonomija, stvaranje radnih mjesta i uspješnu borbu protiv
korupcije. Ako Rumuni, Slovenci, Bugari, Slovaci i Litvanci –
da spomenemo samo neke – mogu ostvariti te prednosti, i vi,
građani Bosne i Hercegovine, možete ih ostvariti također. Ne
vjerujte onima koji tvrde suprotno!

Stvarni napredak je moguć u Bosni i Hercegovini ako glasači to
učine mogućim.

A to ne znači samo izaći na glasanje 3. oktobra. To znači da
morate tražiti od političara da objasne svoja razmišljanja
prije 3. oktobra. To znači da ih morate pitati o njihovoj
evropskoj orijentaciji.

Oni moraju objasniti na koji način namjeravaju raskrstiti sa
prošlošću i riješiti stvarne probleme.

Oni koji su u utrci za vlast moraju obrazložiti šta su učinili
i zašto, te objasniti šta predlažu uraditi i na koji način to
planiraju uraditi drugačije u budućnosti.

U zemlji u kojoj je više od pola miliona ljudi nezaposleno,
političari moraju objasniti šta su uradili na stvaranju radnih
mjesta  i  šta  će  uraditi  u  naredne  četiri  godine  kako  bi
vratili ljude na posao.

U zemlji u kojoj se politička atmosfera pogoršala u tolikoj
mjeri da obeshrabruje strane investitore da otvore nova radna
mjesta u Bosni i Hercegovini i većinu mladih ljudi dovodi u
situaciju da žele emigrirati, kandidati moraju objasniti šta
će učiniti da Bosnu i Hercegovinu vrate na put prosperiteta.

I na kraju, ali što je jednako važno, tu je i pitanje kome
ćete povjeriti potrošnju javnih prihoda u vaše ime. Oni koji
se natječu u izbornoj kampanji traže od glasača da im daju
kontrolu  nad  ovim  sredstvima.  To  je  legitimno  –  sa
demokratskim mandatom političari koji budu izabrani u oktobru
će imati pravo da troše milijarde KM prikupljenih od poreskih
obveznika u BiH i od međunarodne zajednice. Ako želite da ova



sredstva budu utrošena na stvari koje su vama bitne, trebate
unaprijed pitati kandidate koji se natječu za vlast na koji
način konkretno planiraju upotrijebiti ovaj novac.

Izborna  kampanja  fokusirana  na  praktična  i  hitna  rješenja
gorućih  problema  sa  kojima  se  građani  suočavaju,  a  to  su
nezaposlenost, siromaštvo, kriminal i korupcija, najbolji je
način da se zemlja vrati na pravi put.  

Dakle,  tokom  predstojećih  sedmica  i  mjeseci,  obavežite
kandidate  da  govore  o  konkretnim  rješenjima  –  nemojte  im
dozvoliti  da  retorikom  zamijene  racionalne  argumente.
Zahtijevajte  pristojnost,  zahtijevajte  jasne  odgovore  od
kandidata – ako ih ne dobijete, siguran sam da ćete donijeti
vlastite zaključke. Svakako veoma pažljivo analizirajte cijelu
listu kandidata prije izbora i označite kandidata koji je vaš
izbor.

Jasno  je  da  je  ulog  izuzetno  veliki,  jer  ulog  je  vaša
budućnost.  A  3.  oktobra  trebate  donijeti  odluku  o  vašoj
budućnosti.

Apelujem na vas da zahtijevate napredak i glasate 3. oktobra!
Svi, mladi i stari, glasajte svi. Ovo je vaša zemlja, ovo je
vaš izbor!


